




Dull Ysgol Gyfan o Ymdrin ag Iechyd Meddwl a Llesiant Emosiynol
Offeryn Hunanwerthuso
Cyflwyniad:
Mae Sefydliad Iechyd y Byd yn diffinio iechyd fel ‘cyflwr o lesiant corfforol, meddyliol a chymdeithasol cyflawn, ac nid bod yn rhydd rhag afiechyd neu lesgedd yn unig’. Mae’n diffinio iechyd meddwl ymhellach fel ‘cyflwr o lesiant lle mae pob unigolyn yn gwireddu ei botensial ei hun, yn gallu ymdopi â straen arferol bywyd, yn gallu gweithio’n gynhyrchiol ac yn ffrwythlon, ac yn gallu gwneud cyfraniad i’w chymuned/gymuned.’ (Sefydliad Iechyd y Byd, 2019). Mae llesiant meddyliol yn cynnwys ein llesiant emosiynol, seicolegol a chymdeithasol. Mae’n effeithio ar sut rydyn ni’n meddwl, yn teimlo ac yn gweithredu. Mae hefyd yn pennu sut rydyn ni’n trin straen, yn uniaethu ag eraill, ac yn gwneud dewisiadau.
Mae cysylltiad agos rhwng addysg a llesiant meddwl, a gall hyrwyddo iechyd a llesiant dysgwyr mewn ysgolion gael effaith gadarnhaol ar gydweithrediad, ymrwymiad, dysgu ac ymgysylltiad dysgwyr (Iechyd Cyhoeddus Lloegr, 2014). Mae hyn yn golygu bod cael diwylliant, ethos ac amgylchedd ysgol sy’n meithrin iechyd a llesiant dysgwyr yn gallu gwella’u canlyniadau addysgol.
Pedwar diben y cwricwlwm newydd i Gymru yw y bydd pob plentyn a pherson ifanc yn ddysgwyr uchelgeisiol, galluog; cyfranwyr mentrus, creadigol; dinasyddion egwyddorol, gwybodus; ac unigolion iach, hyderus. Bydd ysgolion yn cynllunio’u cwricwlwm eu hunain, sy’n galluogi’r dysgwyr i wneud cynnydd at y dibenion hyn. Mae’r dull ysgol gyfan yn cefnogi’r nodau hyn ac mae’r dystiolaeth yn awgrymu bod cysylltiad cynhenid rhwng datblygiad academaidd a chymdeithasol. O fewn y cwricwlwm newydd, y Maes Dysgu Iechyd a Lles a Phrofiad yw’r sylfaen ar gyfer adeiladu’r dull ysgol gyfan o ymdrin â llesiant emosiynol a meddyliol. Bydd yn sicrhau bod iechyd meddwl yn cael ei drin yn gydradd ag iechyd corfforol a llesiant emosiynol a chyrhaeddiad (Canllawiau Fframwaith Llywodraeth Cymru ar sefydlu dull ysgol gyfan, 2021).
Dull ysgol gyfan:
Mae dull ysgol gyfan yn cydnabod y gall pob agwedd ar fywyd yr ysgol effeithio ar ein hiechyd a’n llesiant ac ar bawb o fewn cymuned yr ysgol; myfyrwyr, athrawon a staff cymorth. Mae dull ysgol gyfan yn cydnabod bod amgylchedd ac ethos ysgol yr un mor bwysig â’r cwricwlwm a pholisïau. Mae hyn yn cynnwys gwethio ar draws y cwricwlwm a gweithgareddau allgyrsiol. Dylai gynnwys dysgwyr, rhieni a gofalwyr, staff a llywodraethwyr, sydd i gyd yn cydweithio fel cymuned ysgol i wella llesiant ar sail dealltwriaeth a rennir o anghenion cymuned yr ysgol.
Mae’n ystyried yr holl agweddau ar anghenion – o ddulliau cyffredinol o hyrwyddo iechyd da ac atal afiechyd, i ddulliau sydd wedi’u targedu’n well ar gyfer yr unigolion hynny sydd mewn mwy o berygl a chymorth penodol i’r unigolion hynny sydd ag anghenion a nodwyd, gan ganolbwyntio ar ymyrryd yn gynnar. Bydd dull ysgol gyfan a weithredir yn llwyddiannus yn cynnwys datblygu partneriaethau gwaith effeithiol rhwng yr ysgol a’r holl asiantaethau yn y system ehangach a all ddarparu cyngor a chymorth arbenigol.

	
Nod yr offeryn gwerthuso a chanllawiau:
Bydd yr offeryn hunanwerthuso hwn a’r canllawiau yn darparu trosolwg eang a man cychwyn ar gyfer datblygu’r dull ysgol gyfan o ymdrin â llesiant emosiynol a meddyliol a phroses y dylid dychwelyd ati fel rhan o broses ymholi ac adolygu parhaus. Ni ddylai ysgolion ei ystyried yn ‘ymarfer ticio blychau’, ond yn fodd o feithrin deialog gynhwysol ar draws cymuned yr ysgol sy’n helpu’r ysgol i nodi’r hyn y mae’n ei wneud yn dda ar hyn o bryd, a pha feysydd y mae angen eu datblygu neu eu gwella ymhellach. Bydd cwblhau’r offeryn yn golygu defnyddio ffynonellau lluosog o dystiolaeth o ddata caled yn ogystal ag archwilio meddyliau a theimladau aelodau o’r gymuned ysgol gyfan. Ar ôl nodi meysydd i’w gwella, dylid eu blaenoriaethu mewn cynllun gweithredu y gellir ei ymgorffori yng nghynlluniau datblygu a gwella ehangach yr ysgol.
I lawer o ysgolion, bydd yr offeryn gwerthuso a’r canllawiau yn cefnogi’r broses o adolygu a gwella gwaith sydd eisoes wedi’i wneud ynghylch iechyd emosiynol a llesiant meddwl. Ar gyfer ysgolion sydd ar gam cynharach yn y daith, bydd hyn yn eu cefnogi i ddatblygu diwylliant sy’n cefnogi llesiant plant a phobl ifanc ac ymwreiddio’r dull ysgol gyfan o ymdrin â llesiant emosiynol a meddyliol.
Sut i ddefnyddio’r offeryn:
Mae’r offeryn gwerthuso yn defnyddio cwestiynau allweddol o fframwaith statudol Llywodraeth Cymru ar ‘sefydlu dull ysgol gyfan’ o ymdrin â llesiant emosiynol a meddyliol, a bydd yn cymryd lle meini prawf iechyd a llesiant emosiynol presennol y Wobr Ansawdd Genedlaethol o Gynlluniau Ysgolion Iach – Rhwydwaith Cymru (WNHSS). O ran y broses, yr hyn sydd fwyaf gwerthfawr yw’r ffaith bod pob rhan o gymuned yr ysgol yn cyfrannu at y gwaith o gwblhau’r offeryn a’r trafodaethau a gynhelir yn yr ysgol. Nid oes mawr o werth i grŵp bach o unigolion gwblhau’r offeryn ar eu pen eu hunain.
Mae Llywodraeth Cymru wedi darparu cyllid ychwanegol i gefnogi ysgolion i gynnal y gwerthusiad hwn. Bydd eich Arweinydd Gweithredu Dull Ysgol Gyfan lleol a’ch Tîm Ysgolion Iach lleol ar gael i’ch cefnogi yn y broses hon.
Dylid defnyddio’r offeryn gwerthuso yn y ffordd ganlynol:
· Dylid cwblhau’r offeryn gwerthuso drwy broses a rennir. Mae’n werth i unigolion ystyried eu meddyliau eu hunain ymlaen llaw, ac yna dod at ei gilydd i drafod eu sgorau ac yna dod i gasgliad drwy drafod.
· Mae’n debyg y bydd ysgolion yn gweld bod angen iddynt weithio drwyddo fesul adran yn hytrach na’i wneud i gyd ar unwaith.
· Yn ddelfrydol, dylai’r offeryn gael ei gwblhau gan wahanol grwpiau o fewn yr ysgol, er enghraifft yr uwch dîm arwain; arweinyddion iechyd a llesiant; athrawon; staff cymorth; rhieni a dysgwyr. Yna, dylid cyfuno meddyliau a safbwyntiau’r gwahanol grwpiau er mwyn pennu sgôr gyffredinol. Mae’n bwysig iawn eich bod yn ystyried ac yn trafod pan ddaw’r gwahanol grwpiau i gasgliadau gwahanol, a pham y gallai hynny fod.
· Dylai pob grŵp gofnodi’r dystiolaeth a ddefnyddiwyd ganddynt wrth bennu eu sgôr.
· Mae canllawiau ar gael i’ch helpu i gwblhau’r offeryn, a bwriedir iddo gael ei ddatblygu dros y flwyddyn nesaf i fod yn fwy cynhwysfawr.
· Dylai’r ysgol gytuno ar flaenoriaethau gweithredu yn dilyn yr asesiad ac mae’n bwysig eu bod yn seiliedig ar y dystiolaeth a gasglwyd gennych a’u bod yn realistig. Efallai y byddwch yn dymuno datblygu cynllun tymor hwy, gan weithredu fesul cam.
· Bydd eich Arweinydd Gweithredu Lleol ar gyfer y Dull Ysgol Gyfan yn hwyluso cefnogaeth i adolygu eich asesiad a’ch cynlluniau a byddem yn annog ysgolion i weithio gyda’u hysgolion clwstwr i rannu syniadau a blaenoriaethau. Mae hyn yn arbennig o werthfawr oherwydd bod pontio o’r ysgol gynradd i’r ysgol uwchradd yn adeg allweddol pan all problemau iechyd meddwl ac emosiynol ddatblygu. Gall dull a rennir o ymdrin â blaenoriaethau ar draws y clwstwr fod yn ddefnyddiol. Gall fod yn werthfawr i ysgolion uwchradd hefyd gymryd rhan mewn adolygiad cymheiriaid gydag ysgolion tebyg eraill.
· Bydd yr Arweinydd Gweithredu/Ymarferydd Ysgolion Iach yn cynnal cefnogaeth ar y cyd â’r ysgol, ac yn adolygu cynnydd o fewn amserlen gytunedig. Byddant yn casglu gwybodaeth am flaenoriaethau ar gyfer datblygu fel bod meysydd cyffredin yn cael eu nodi yn rhan o waith rhanbarthol a chenedlaethol lle mae angen arweiniad, hyfforddiant neu gymorth ychwanegol.
· Mae’r broses hon yn ddogfen fyw ac mae angen ei hadolygu’n barhaus. Byddem yn awgrymu bod ysgolion yn adolygu camau gweithredu yn flynyddol a’u bod yn cynnal adolygiad manylach bob dwy flynedd.

Y system sgorio
Gofynnir i chi ddewis un o’r disgrifyddion canlynol i nodi cynnydd eich ysgol yn erbyn pob dangosydd. Nid oes atebion cywir nac anghywir; yr hyn sy’n bwysig yw eich bod yn gallu dangos tystiolaeth i gyfiawnhau eich sgôr fel grŵp. Bydd ymarferion meincnodi ac adolygu cymheiriaid yn helpu i fireinio’r rhain.  

	
	Rhagori

Gall ein hysgol nodi tystiolaeth amrywiol ategol ac enghreifftiau o bolisïau, arferion a mentrau sy’n rhoi llesiant emosiynol a meddyliol wrth galon ethos a diwylliant ein hysgol, ac mae hyn yn cael ei gydnabod gan yr holl randdeiliaid. Mae’r polisïau a’r arferion hyn wedi’u hymwreiddio’n gyson ar draws yr ysgol.

	
	Ymwreiddio

Mae ein hysgol yn ymateb i themâu sy’n dod i’r amlwg sy’n ymwneud â’r Fframwaith Llesiant Emosiynol a Meddyliol, ac mae rhai strategaethau/ymyriadau ar waith, ond mae’r angen i ddatblygu mewn rhai meysydd, a chasglu mewnbwn gan yr holl randdeiliaid yn parhau, a/neu nid yw’r gweithgareddau hyn yn gyson ar draws yr ysgol neu wedi’u hymwreiddio’n llawn.

	
	Yn dod i’r amlwg

Mae ein hysgol yn dechrau nodi themâu sy’n dod i’r amlwg sy’n ymwneud â’r Fframwaith Llesiant Emosiynol a Meddyliol, ac mae rhywfaint o dystiolaeth i gefnogi hyn, ond mae consensws bod angen datblygu ymhellach.





	A

	Arweinyddiaeth ac ymrwymiad – gall ein hysgol, drwy ei ffyrdd o weithio, ei pholisïau, a’r ffordd mae’n dyrannu staff ac adnoddau, ddangos yn glir ei bod yn arwain, a’i bod wedi ymrwymo i ddull ysgol gyfan o ymdrin â llesiant emosiynol a meddyliol

	
	Dangosyddion
	Defnyddir dadansoddiad o’r ddarpariaeth gyfredol mewn perthynas â phob dangosydd, a’r ffynonellau tystiolaeth i bennu’r sgôr coch melyn gwyrdd.
	
	
	

	1
	Mae uwch aelod o staff wedi’i ddynodi’n arweinydd iechyd a llesiant, gan gynnwys y fframwaith dull ysgol gyfan o ymdrin â llesiant emosiynol a meddyliol; wedi’i gefnogi gan aelodau eraill o staff pan fo’n briodol.
	
	
	
	

	2
	Mae ein cynlluniau datblygu a gwella ysgol yn cynnwys camau mesuradwy i hybu llesiant emosiynol a meddyliol yng nghymuned yr ysgol gyfan.
	
	
	
	

	3
	Gall ein hysgol ddangos tystiolaeth o ddull o wella’n barhaus lle mae cynlluniau’n cael eu hadolygu’n rheolaidd yn erbyn deilliannau a newidiadau’n cael eu gwneud yn ôl yr angen.
	
	
	
	

	4
	Mae cyfathrebu o fewn ein hysgol a chyda’n cymuned ehangach yn dystiolaeth o’n hymrwymiad i iechyd a llesiant y dysgwyr a’r staff, gan gynnwys llesiant emosiynol a meddyliol.
	
	
	
	





	
	Dangosyddion
	Defnyddir dadansoddiad o’r ddarpariaeth gyfredol mewn perthynas â phob dangosydd, a’r ffynonellau tystiolaeth i bennu’r sgôr coch melyn gwyrdd.
	
	
	

	5
	Gall ein hysgol ddangos bod cymorth yn cael ei ddarparu, o fewn cyfyngiadau’r adnoddau sydd ar gael, ar gyfer gweithgareddau sy’n hybu llesiant emosiynol a meddyliol.
	
	
	
	

	6
	Mae gan ein hysgol ystod o bolisïau sy’n seiliedig ar arferion gorau i greu ethos a diwylliant cadarnhaol sy’n cefnogi llesiant emosiynol a meddyliol.
	
	
	
	

	B

	Deall anghenion dysgwyr a staff o ran eu llesiant emosiynol a meddyliol – mae ein hysgol yn deall materion sy’n ymwneud â llesiant emosiynol a meddyliol o fewn yr ysgol

	
	Dangosyddion
	Defnyddir dadansoddiad o’r ddarpariaeth gyfredol mewn perthynas â phob dangosydd, a’r ffynonellau tystiolaeth i bennu’r sgôr coch melyn gwyrdd.
	
	
	

	1
	
Mae ein hysgol yn deall anghenion y dysgwyr a’r staff o ran eu llesiant emosiynol a meddyliol, a sut y maent wedi newid dros amser.
	
	
	
	

	2
	Gall ein hysgol nodi a disgrifio anghenion grwpiau penodol o ddysgwyr a all fod mewn mwy o berygl o brofi llesiant emosiynol a meddyliol gwael.
	
	
	
	




	
	Dangosyddion
	Defnyddir dadansoddiad o’r ddarpariaeth gyfredol mewn perthynas â phob dangosydd, a’r ffynonellau tystiolaeth i bennu’r sgôr coch melyn gwyrdd.
	
	
	

	3
	Mae ein hysgol yn monitro ystod o ddeilliannau llesiant emosiynol a meddyliol yn erbyn dangosyddion allweddol, e.e. prydau ysgol am ddim ac ethnigrwydd er mwyn lleihau anghydraddoldebau o safbwynt llesiant emosiynol a meddyliol.
	
	
	
	

	4
	Mae ein hysgol yn ymwybodol o flaenoriaethau iechyd sy’n dod i’r amlwg a phynciau sy’n ymwneud â llesiant emosiynol a meddyliol, ac mae ganddi gysylltiadau â chynlluniau a blaenoriaethau strategol ehangach yn y maes.
	
	
	
	

	
C
	Cyfrannu a chymryd rhan – gall ein hysgol ddangos sut mae cymuned yr ysgol gyfan yn cyfrannu ac yn cymryd rhan ym mywyd yr ysgol o ddydd i ddydd, wrth ddylanwadu ar benderfyniadau ac adolygu cynnydd

	
	Dangosyddion
	Defnyddir dadansoddiad o’r ddarpariaeth gyfredol mewn perthynas â phob dangosydd, a’r ffynonellau tystiolaeth i bennu’r sgôr coch melyn gwyrdd.
	
	
	

	1
	Gall ein hysgol ddangos sut mae’n sicrhau bod llais y dysgwr yn amlwg ym mhob gweithgaredd a bod pob dysgwr yn cael ei adlewyrchu.
	
	
	
	





	
	Dangosyddion
	Defnyddir dadansoddiad o’r ddarpariaeth gyfredol mewn perthynas â phob dangosydd, a’r ffynonellau tystiolaeth i bennu’r sgôr coch melyn gwyrdd.
	
	
	

	2
	Gall ein hysgol ddangos sut mae’n sicrhau bod rhieni/gofalwyr a theuluoedd yn cymryd rhan weithredol ym mywyd yr ysgol.
	
	
	
	

	3
	Gall ein hysgol ddangos sut mae’n sicrhau bod yr holl staff yn cyfrannu at benderfyniadau sy’n effeithio ar fywyd yr ysgol ac yn cymryd rhan weithredol ynddynt.
	
	
	
	

	4
	Gall yr ysgol ddangos ei bod mewn ystod o bartneriaethau ag asiantaethau yn y sector cyhoeddus a’r trydydd sector sydd ag arbenigedd ym maes llesiant emosiynol a meddyliol, a dangos sut mae eu harbenigedd yn llywio camau gweithredu.
	
	
	
	

	D
	Y gweithlu – gall ein hysgol ddangos sut mae’n cefnogi ei staff i gynnal eu llesiant eu hunain a hybu llesiant emosiynol a meddyliol pobl eraill yn effeithiol

	
	Dangosyddion
	Defnyddir dadansoddiad o’r ddarpariaeth gyfredol mewn perthynas â phob dangosydd, a’r ffynonellau tystiolaeth i bennu’r sgôr coch melyn gwyrdd.
	
	
	

	1
	Gall ein hysgol ddangos sut mae’n cefnogi staff i gynnal a gwella’u llesiant emosiynol a meddyliol eu hunain.
	
	
	
	






	
	Dangosyddion
	Defnyddir dadansoddiad o’r ddarpariaeth gyfredol mewn perthynas â phob dangosydd, a’r ffynonellau tystiolaeth i bennu’r sgôr coch melyn gwyrdd.
	
	
	

	2
	Mae ein hysgol wedi ystyried y sgiliau a’r cymwyseddau sydd eu hangen ar staff wrth gyflawni eu rôl i gefnogi llesiant emosiynol a meddyliol yn ein hysgol, ac mae proses ar waith i sicrhau eu bod nhw’n gallu eu datblygu a’u cynnal.
	
	
	
	

	3
	Mae gan ein hysgol rwydwaith o gefnogaeth ar waith ar gyfer staff sy’n profi problemau llesiant emosiynol a meddyliol er mwyn eu galluogi i gael mynediad at gymorth a chefnogaeth briodol.
	
	
	
	

	4
	Mae cymorth proffesiynol a goruchwyliaeth (sgwrs fyfyriol reolaidd nad yw’n gysylltiedig â rheoli perfformiad) ar gael i aelodau o staff sy’n cyflawni rolau penodol mewn perthynas â llesiant emosiynol a meddyliol, a hynny ar lefel sy’n briodol i’w rôl.
	
	
	
	





	E
	Cydberthnasau – mae ein hysgol yn cydnabod pwysigrwydd cydberthnasau a chysylltiad â’r ysgol fel sail i lesiant emosiynol a meddyliol da

	
	Dangosyddion
	Defnyddir dadansoddiad o’r ddarpariaeth gyfredol mewn perthynas â phob dangosydd, a’r ffynonellau tystiolaeth i bennu’r sgôr coch melyn gwyrdd.
	
	
	

	1
	Gall ein hysgol ddangos sut mae’n cydnabod ac yn hyrwyddo pwysigrwydd sicrhau bod dysgwyr, staff, rhieni a gofalwyr a chymuned ehangach yr ysgol yn teimlo bod ganddynt gysylltiad â’r ysgol ac ymdeimlad o berthyn.
	
	
	
	

	2
	Gall ein hysgol ddangos sut mae’n meithrin ac yn datblygu perthnasoedd iach rhwng holl aelodau cymuned yr ysgol.
	
	
	
	

	3
	Mae ein hysgol yn cydnabod ac yn dangos pa mor bwysig yw cydraddoldeb a hawliau dynol o ran llesiant emosiynol a meddyliol.
	
	
	
	





	F
	Help a gwasanaethau cymorth – Gall ein hysgol ddangos sut y mae’n adnabod yn rhagweithiol arwyddion o broblemau llesiant emosiynol a meddyliol ac yn gweithio gydag eraill i hwyluso mynediad at gymorth a chefnogaeth amserol

	
	Dangosyddion
	Defnyddir dadansoddiad o’r ddarpariaeth gyfredol mewn perthynas â phob dangosydd, a’r ffynonellau tystiolaeth i bennu’r sgôr coch melyn gwyrdd.
	
	
	

	1
	Mae gan ein hysgol broses glir ar gyfer trafod ac adolygu pryderon am iechyd meddwl a llesiant dysgwyr unigol gyda thîm amlddisgyblaethol er mwyn cytuno ar gynllun gweithredu.
	
	
	
	

	2
	Gall ein hysgol ddangos sut mae’n meithrin perthnasau â rhieni ac asiantaethau eraill fel ei bod yn ymwybodol o amgylchiadau a allai olygu bod dysgwyr mewn mwy o berygl o fod â llesiant emosiynol a meddyliol gwael e.e. pan fo teulu’n chwalu.
	
	
	
	

	
	Dangosyddion
	Ffynonellau tystiolaeth
	
	
	

	3
	Mae ein hysgol yn darparu mynediad rhwydd i ystod o wasanaethau cymorth sy’n briodol i anghenion unigol o fewn yr ysgol, a’r tu allan iddi.
	
	
	
	

	4
	Mae dysgwyr, staff a chymuned ehangach yr ysgol yn deall sut i gael cymorth a’u bod yn cael eu hannog i geisio cymorth.
	
	
	
	





	
G
	Amgylchedd a chyfleusterau’r ysgol – mae amgylchedd a chyfleusterau’r ysgol yn cefnogi llesiant emosiynol a meddyliol da

	
	Dangosyddion
	Defnyddir dadansoddiad o’r ddarpariaeth gyfredol mewn perthynas â phob dangosydd, a’r ffynonellau tystiolaeth i bennu’r sgôr coch melyn gwyrdd. 
	
	
	

	1
	Mae gan ein hysgol ystod o leoedd ac amgylcheddau ffisegol sy’n cefnogi llesiant emosiynol a meddyliol dysgwyr a staff.
	
	
	
	

	H
	Cwricwlwm – mae cwricwlwm yr ysgol a strategaethau addysgu a dysgu yn dangos dealltwriaeth glir o bwysigrwydd meithrin sylfeini llesiant emosiynol a meddyliol da

	
	Dangosyddion
	Ffynonellau tystiolaeth
	
	
	

	1
	Mae ein cwricwlwm ysgol yn darparu dysgu sy’n briodol o ran camau datblygiad mewn perthynas â llythrennedd emosiynol, datblygiad seicolegol cadarnhaol a sgiliau datrys problemau er mwyn gefnogi gwytnwch yn unol â Chanllawiau Cwricwlwm Llywodraeth Cymru.
	
	
	
	

	
	Dangosyddion
	Defnyddir dadansoddiad o’r ddarpariaeth gyfredol mewn perthynas â phob dangosydd, a’r ffynonellau tystiolaeth i bennu’r sgôr coch melyn gwyrdd.
	
	
	

	2
	Mae ein cwricwlwm ysgol yn cydnabod rôl gadarnhaol y celfyddydau, diwylliant a gweithgarwch corfforol o ran hybu llesiant emosiynol a meddyliol, a’i meithrin.

